
К ОПУБЛИКОВАНИЮ 

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Коми Республикаса республиканскӧй сьӧмкудйысь 
муниципальнӧй юкӧнъяслӧн сьӧмкудъясӧ муниципальнӧй могъяс
вылӧ административнӧй зданиеяс пӧжар вӧсна сотчӧмаяс пыдди

муниципальнӧй эмбурӧ ньӧбӧмкӧд йитчӧм рӧскод кӧсйысьӧмъяссӧ
сьӧмӧн ӧтув могмӧдӧм вылӧ субсидияяс сетӧм йылысь

«2021  во  да  2022-2023  воясся  планӧвӧй  период  вылӧ  Коми
Республикаса  республиканскӧй  сьӧмкуд  йылысь»  Коми  Республикаса
Оланпасын  18  статьялӧн  2  юкӧнса  10  пункт,  «Ӧнія  финансӧвӧй  во  да
планӧвӧй  период  вылӧ  Коми  Республикаса  республиканскӧй  сьӧмкуд
йылысь  Коми Республикаса  оланпас  збыльмӧдан  мераяс  йылысь»  Коми
Республикаса Веськӧдлан котырлӧн 2019 во ӧшым тӧлысь 30 лунся 644 №-
а  шуӧмлӧн  43  пункт,  Коми  Республикаса  республиканскӧй  сьӧмкудйысь
меставывса сьӧмкудъяслы субсидияяс лӧсьӧдан, сетан да юклан правилӧяс
серти, мый вынсьӧдӧма Коми Республикаса Веськӧдлан котырлӧн 2019 во
кӧч  тӧлысь  6  лунся  422  №-а  шуӧмӧн,  Коми  Республикаса  Веськӧдлан
котыр шуис:

1. Коми Республикаса сьӧм овмӧс министерстволы пыртны 2021 во
вылӧ  Коми  Республикаса  республиканскӧй  сьӧмкудлӧн  ӧтувъя  сьӧмкуд
росписьса петкӧдласъясӧ вежсьӧмъяс 4 672, 8 сюрс шайт мындаын сьӧмкуд
ассигнование  выль  пӧв  юклан  юкӧнын,  мыйта  урчитӧма  2021  во  вылӧ
Коми  Республикаса  стрӧитчан,  оланін  да  коммунальнӧй  овмӧс
министерстволы  «Стрӧитчӧм  сӧвмӧдӧм,  гражданаӧс  судзсяна  да  бур
оланінӧн  да  коммунальнӧй  услугаясӧн  могмӧдӧм»  Коми  Республикаса
канму уджтаслӧн  «4.1.1.  Медшӧр  планъяс,  муӧн  вӧдитчан  да  стрӧитчан
правилӧяс да муниципальнӧй юкӧнъяслысь мутасъяс планируйтӧм серти
документация  дасьтӧмын  отсалӧм»  шӧр  мероприятие  вылӧ,  мый
вынсьӧдӧма  Коми  Республикаса  Веськӧдлан  котырлӧн  2019  во  йирым
тӧлысь  31  лунся  520  №-а  шуӧмӧн  (1  №-а  содтӧд),  Коми  Республикаса
эмбур да му йитӧдъяс комитетлы уджтасысь ӧтдор нырвизьяс серти  Коми
Республикаса республиканскӧй сьӧмкудйысь субсидияяс  муниципальнӧй
юкӧнъяслӧн сьӧмкудъясӧ  муниципальнӧй могъяс вылӧ административнӧй
зданиеяс пӧжар вӧсна сотчӧмаяс пыдди муниципальнӧй эмбурӧ ньӧбӧмкӧд
йитчӧм рӧскод кӧсйысьӧмъяссӧ сьӧмӧн ӧтув могмӧдӧм вылӧ субсидияяс
сетӧм могысь, «2021 вося да 2022 да 2023 воясся планӧвӧй период вылӧ
Коми Республикаса республиканскӧй сьӧмкуд йылысь» Коми Республикаса
Оланпасӧ вежсьӧмъяс пырттӧг.

2.  Вынсьӧдны  Коми  Республикаса  республиканскӧй  сьӧмкудйысь
муниципальнӧй  юкӧнъяслӧн  сьӧмкудъясӧ  муниципальнӧй  могъяс  вылӧ
административнӧй зданиеяс пӧжар вӧсна сотчӧмаяс пыдди муниципальнӧй



эмбурӧ  ньӧбӧмкӧд йитчӧм рӧскод кӧсйысьӧмъяс  сьӧмӧн ӧтув  могмӧдӧм
серти субсидияяс сетан правилӧяссӧ содтӧд серти.

3. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов

Сыктывкар
2021 вося йирым тӧлысь 1 лун
483 №



ВЫНСЬӦДӦМА
Коми Республикаса Веськӧдлан котырлӧн

2021 во йирым тӧлысь 1 лунся 483 №-а шуӧмӧн
(содтӧд)

Коми Республикаса республиканскӧй сьӧмкудйысь 
муниципальнӧй юкӧнъяслӧн сьӧмкудъясӧ муниципальнӧй могъяс вылӧ

административнӧй зданиеяс пӧжар вӧсна сотчӧмаяс пыдди 
муниципальнӧй эмбурӧ ньӧбӧмкӧд йитчӧм рӧскод кӧсйысьӧмъяссӧ 

сьӧмӧн ӧтув могмӧдӧм вылӧ субсидияяс сетан
ПРАВИЛӦЯС

1.  Тайӧ  Правилӧясыс  урчитӧны  Коми  Республикаса
республиканскӧй  сьӧмкудйысь Коми  Республикаын муниципальнӧй
юкӧнъяслӧн  сьӧмкудъясӧ  (водзӧ  –  муниципальнӧй  юкӧнъяс)
муниципальнӧй  могъяс  вылӧ административнӧй  зданиеяс  пӧжар  вӧсна
сотчӧмаяс пыдди  муниципальнӧй  эмбурӧ  ньӧбӧмкӧд  йитчӧм  рӧскод
кӧсйысьӧмъяссӧ  сьӧмӧн  ӧтув  могмӧдӧм вылӧ  субсидияяс  сетан  медшӧр
могъяссӧ, пӧрадоксӧ да условиеяссӧ, локтан финансӧвӧй во да планӧвӧй
период  вылӧ Коми  Республикаса  республиканскӧй  сьӧмкуд  сьӧм  тшӧт
мындаын,  мыйта  урчитӧма  уджын  уджтасысь  ӧтдор  нырвизьяс
збыльмӧдӧм вылӧ (водзӧ – субсидияяс).

2.  Субсидияяссӧ  сетӧны  муниципальнӧй  юкӧнъяслы  сы  могысь,
медым  сьӧмӧн  ӧтув  могмӧдны  муниципальнӧй  могъяс  вылӧ
административнӧй зданиеяс пӧжар вӧсна сотчӧмаяс пыдди муниципальнӧй
эмбурӧ ньӧбӧмкӧд йитчӧм рӧскод кӧсйысьӧмъяссӧ. 

Субсидияяссӧ  вермӧны  видзны  административнӧй  зданиеяс,  му
участокъяс  пыртӧмӧн,  кӧні  найӧ  меститчӧмаӧсь,  кутшӧмъяс  зумыда
йитчӧмаӧсь  административнӧй  зданиекӧд,  оборудование,  инженернӧй
инфраструктура  объектъяс  ньӧбӧм  вылӧ,  кутшӧмъяс  колӧны  сійӧс
могмӧдӧм вылӧ.

3.  Субсидияяссӧ  сетӧны муниципальнӧй юкӧнъяслӧн сьӧмкудъясӧ,
кутшӧмъясӧс  тайӧ  Правилӧясӧн  урчитӧм  пӧрадокын  бӧрйисны  конкурс
серти.

4. Субсидияяссӧ сетӧны ӧтпырйӧ татшӧм условиеясӧ кутчысигӧн:
а) сэк, кор эм урчитӧм пӧрадокын вынсьӧдӧм муниципальнӧй уджтас

(уджтасув),  мыйӧн  урчитӧма  муниципальнӧй  могъяс  вылӧ
административнӧй зданиеяс пӧжар вӧсна сотчӧмаяс пыдди муниципальнӧй
эмбурӧ ньӧбан мероприятие збыльмӧдӧмсӧ;

б)  сэк,  кор  муниципальнӧй  юкӧнлӧн  сьӧмкудйын (муниципальнӧй
юкӧнса  сьӧмкудлӧн  ӧтувъя  сьӧмкуд  росписьын)  эмӧсь  муниципальнӧй
юкӧнлысь рӧскод кӧсйысьӧмсӧ збыльмӧдӧм вылӧ сьӧмкуд ассигнование,
кутшӧмӧс сьӧмӧн ӧтув могмӧдӧны Коми Республикаса республиканскӧй
сьӧмкудйысь,  ыдждаын,  мый колӧ сійӧс  збыльмӧдӧм вылӧ,  кытчӧ  пырӧ
республиканскӧй сьӧмкудйысь сетны планируйтан субсидия мында;



в)  сэк,  кор эм здание,  кӧні  водзджык меститчыліс  муниципальнӧй
юкӧнлӧн администрация, пӧжар вӧсна сотчӧм йылысь  войтырӧс дорйӧм,
неминучаясысь  видзӧм  да  ускӧттьӧысь  колясъяс  бырӧдӧм  серти
уполномочитӧм органлӧн документ;

г)  Коми  Республикаса  эмбур  да  му  йитӧдъяс  комитет  (водзӧ  –
Комитет)  да  муниципальнӧй  юкӧн  костын  субсидия  сетӧм  йылысь
артмӧдчӧм кырымалӧм (водзӧ – Артмӧдчӧм) тайӧ Правилӧяслӧн 17 пункт
серти.

5.  Субсидияяс  сетӧм  вылӧ  муниципальнӧй  юкӧнъяс  бӧръян
муртӧсъясӧн лоӧны:

1) Коми Республикаса Юралысьлӧн, Коми Республикаса Веськӧдлан
котырлӧн  административнӧй  зданиеяс  пӧжар  вӧсна  сотчӧмаяс  пыдди
муниципальнӧй  эмбурӧ  ньӧбӧм  вылӧ  субсидия  сетӧм  йылысь
поручениелӧн эмлун;

2) документъяс примитан кадколастӧ, кутшӧмъясӧс индӧма конкурс
серти бӧрйӧмсӧ нуӧдӧм йылысь юӧрын, меставывса асвеськӧдлан органӧн
Комитетӧ татшӧм документъяс сетӧм:

а) тайӧ Правилӧяслӧн 2 пунктын индӧм медшӧр мог вылӧ субсидия
сетӧм  могысь  муниципальнӧй  юкӧнлӧн  заявка  форма  серти,  кутшӧмӧс
урчитӧма Комитетлӧн тшӧктӧдӧн да сійӧс вынсьӧдан лунсянь 5 уджалан
лун  чӧжӧн  йӧзӧдӧма  «Ӧтуввез»  юӧртан  да  коммуникация  везйын
Комитетлӧн официальнӧй сайтын (водзӧ лӧсялӧмӧн – заявка, Комитетлӧн
официальнӧй сайт);

б)  здание,  кӧні  водзджык  меститчыліс  муниципальнӧй  юкӧнлӧн
администрация,  пӧжар  вӧсна  сотчӧм  йылысь  войтырӧс  дорйӧм,
неминучаясысь  видзӧм  да  ускӧттьӧысь  колясъяс  бырӧдӧм  серти
уполномочитӧм органлӧн документлысь копияяс;

в) муниципальнӧй юкӧнлӧн муниципальнӧй инӧда актлысь копияяс,
мыйӧн вынсьӧдӧма  муниципальнӧй уджтассӧ  (уджтасувсӧ),  кытчӧ  пырӧ
тайӧ Правилӧяслӧн 4 пунктса «а» пунктулын индӧм мероприятие;

г)  ӧнія  финансӧвӧй  во  да  планӧвӧй  период  вылӧ  ӧтувъя  сьӧмкуд
росписьысь  выписка,  мый  эскӧдӧ  муниципальнӧй  юкӧнлӧн  сьӧмкудйӧ
рӧскод кӧсйысьӧмъяс збыльмӧдӧм вылӧ сьӧм пыртӧмсӧ, мый кырымалӧма
муниципальнӧй  юкӧнса  финансӧвӧй  органӧн  юрнуӧдысьӧн  (сылысь
кывкутана  могъяс  збыльмӧдысь  морт)  да  эскӧдӧма  индӧм  органлӧн
печатьӧн.

Сэк, кор документъяс сетан лун вылӧ абу тайӧ пункт серти лӧсялана
финансӧвӧй во да планӧвӧй период вылӧ муниципальнӧй юкӧнлӧн сьӧмкуд
йылысь  муниципальнӧй  юкӧнса  бӧрйӧм  органлӧн  вынсьӧдӧм  помшуӧм
(вынсьӧдӧм  муниципальнӧй юкӧнса сьӧмкудлӧн ӧтувъя сьӧмкуд роспись),
сетсьӧ индӧм помшуӧм балаысь выписка, мыйӧн эскӧдӧма муниципальнӧй
юкӧнлӧн  сьӧмкудйын  муниципальнӧй  юкӧнын  рӧскод  кӧсйысьӧмъяс
збыльмӧдӧм  вылӧ  сьӧмкуд  ассигнование  планируйтӧмсӧ,  кутшӧмӧс
сьӧмӧн ӧтув могмӧдӧм вылӧ сетсьӧ субсидия, ыдждаын, мыйта колӧ сійӧс
збыльмӧдӧм  вылӧ,  да  муниципальнӧй  юкӧнлӧн  сьӧмкуд  йылысь



муниципальнӧй  юкӧнса  бӧрйӧм  органлӧн  помшуӧмысь  выписка  сетӧм
йылысь  гарантийнӧй  письмӧ,  мыйӧн  эскӧдӧма  муниципальнӧй  могъяс
вылӧ  административнӧй  зданиеяс  пӧжар  вӧсна  сотчӧмаяс  пыдди
муниципальнӧй эмбурӧ ньӧбӧм вылӧ индӧм сьӧм вичмӧдӧмсӧ;

д) муниципальнӧй могъяс вылӧ административнӧй зданиеяс  пӧжар
вӧсна сотчӧмаяс пыдди муниципальнӧй эмбурӧ ньӧбны коланлун йылысь
меставывса  асвеськӧдлан  органлӧн  помшуӧм,  мый  лӧсялӧ  тайӧ
Правилӧяслӧн 6 пунктын урчитӧм корӧмъяслы;

е)  документъяслысь  копияяс,  кутшӧмъяс  эскӧдӧны  меставывса
асвеськӧдлан  орган  нимсянь  заявка  кырымалӧм  вылӧ  мортлысь
уджмогъяссӧ  (сэк,  кор  заявкасӧ  кырымалӧ  морт,  коді  оз  ло  меставывса
асвеськӧдлан органӧн юрнуӧдысьӧн).

Меставывса асвеськӧдлан орган кывкутӧ заявкаын да документъясын
тӧдмӧгъяслӧн збыльлун вӧсна.

6.  Вӧрзьӧдны  позьтӧм  эмбур  объектсӧ  обследуйтӧм,  техническӧй
состояниесӧ донъялӧм,  визуальнӧя  видзӧдӧм  подув  вылын  меставывса
асвеськӧдлан  орган  примитӧ  муниципальнӧй  могъяс  вылӧ
административнӧй зданиеяс пӧжар вӧсна сотчӧмаяс пыдди муниципальнӧй
эмбурӧ ньӧбны коланлун йылысь помшуӧм.

7. Рӧскод кӧсйысьӧмсӧ сьӧмӧн ӧтув могмӧдан тшупӧдсӧ, кутшӧмӧс
сьӧмӧн могмӧдан  ӧшмӧсӧн лоӧ  субсидия,  урчитӧны мындаын,  мый лоӧ
Коми  Республикаса  республиканскӧй  сьӧмкудйысь  муниципальнӧй
юкӧнлысь  рӧскод  кӧсйысьӧмсӧ  сьӧмӧн  ӧтув  могмӧдан  медыджыд
тшупӧдкӧд ӧтмында, мый индӧма тайӧ Правилӧяслӧн 8 пунктын урчитӧм
пӧрадокын.

Сэк, кор чинӧ сьӧмкуд ассигнование ӧтувъя ыдждаыс, кутшӧмъясӧс
урчитӧма  муниципальнӧй  юкӧнлӧн  сьӧмкудйын   рӧскод  кӧсйысьӧмъяс
сьӧмӧн могмӧдӧм вылӧ, кутшӧмъясӧс сьӧмӧн ӧтув могмӧдӧм вылӧ сетӧны
субсидия  (водзӧ – сьӧмкуд ассигнованиелӧн ӧтувъя  ыджда),  субсидиясӧ
сетӧны мындаын, кутшӧмӧс индӧма сьӧмкуд ассигнованиелӧн стӧчмӧдӧм
ӧтувъя  ыдждаысь  сьӧмӧн  ӧтув  могмӧдан  тшупӧд  серти,  кутшӧмъясӧс
урчитӧма финансӧвӧй воын муниципальнӧй юкӧнлӧн сьӧмкудйын.

Сэк, кор финансӧвӧй воын содӧма сьӧмкуд ассигнованиелӧн ӧтувъя
ыдждаыс лӧсялана финансӧвӧй во вылӧ субсидия мындаыс оз вежсьы.

8.  Коми  Республикаса  республиканскӧй  сьӧмкудйысь
муниципальнӧй  юкӧнлысь  рӧскод  кӧсйысьӧмсӧ  сьӧмӧн  ӧтув  могмӧдан
медыджыд  тшупӧдсӧ  индӧны  став  муниципальнӧй  юкӧнлы  99  прӧчент
мындаын,  кутшӧмъяс  лӧсялӧны  субсидияяс  сетӧм  вылӧ  муниципальнӧй
юкӧнъясӧс  бӧръян  муртӧсъяслы,  кутшӧмъясӧс  урчитӧма   тайӧ
Правилӧяслӧн 5 пунктӧн.

9.  Меставывса  асвеськӧдлан  орган  сетӧ  веськыда  Комитетӧ  либӧ
ыстӧ пошта связь организация, корреспонденция вайысь мӧд организация
пыр  тайӧ  Правилӧяслӧн  5  пунктса  2  пунктулын  индӧм  заявкасӧ  да
документъяссӧ (водзӧ – заявка да документъяс).



Комитет пасйӧ воӧм заявкасӧ да документъяссӧ Комитетӧ налӧн воан
лунсянь  ӧти  уджалан  лун  чӧжӧн  пӧрадокын,  кутшӧмӧс  урчитӧма
Комитетлӧн делопроизводство серти правилӧясӧн.

10.  Заявкаяс  да  документъяс  видлалӧм  могысь  Комитет  артмӧдӧ
Муниципальнӧй  уджтасъяс  (уджтасувъяс)  сьӧмӧн  ӧтув  могмӧдӧм  вылӧ
меставывса  асвеськӧдлан  органъяслысь  заявкаяс  видлалысь  комиссия
(водзӧ –  Комиссия).  Комиссияӧ  пырысьясыс  да  сылӧн  уджаланартыс
вынсьӧдсьӧ  Комитетлӧн  тшӧктӧдӧн,  мый  йӧзӧдсьӧ  Комитетлӧн
официальнӧй сайтын сійӧс йӧзӧдан лунсянь 5 уджалан лун чӧжӧн.

Комитет конкурс серти бӧрйӧмсӧ котыртӧм да нуӧдӧм могысь:
а)  юӧртӧ  меставывса  асвеськӧдлан  органъяслы  конкурс  серти

бӧрйӧмсӧ  нуӧдны  заводитӧм  йылысь  Комитетлӧн  официальнӧй  сайтын
юӧр  да  документъяс  йӧзӧдӧмӧн,  кутшӧмъяс  йитчӧмаӧсь  конкурс  серти
бӧрйӧмкӧд (водзӧ – конкурс серти бӧрйӧмсӧ нуӧдӧм йылысь юӧр);

б)  примитӧ,  босьтӧ  учёт  вылӧ,  прӧверитӧ  да  видзӧ  меставывса
асвеськӧдлан  органъяссянь  конкурс  серти  бӧрйӧмын  участвуйтӧм  вылӧ
воӧм тӧдмӧгъяссӧ да документъяссӧ;

в)  йӧзӧдӧ  конкурс  серти  бӧрйӧмлысь  бӧртасъяссӧ   Комитетлӧн
официальнӧй сайтын.

Конкурс  серти  бӧрйӧмсӧ  нуӧдӧм  йылысь  юӧрыс  йӧзӧдсьӧ
Комитетлӧн официальнӧй сайтын конкурс  серти  бӧрйӧмын участвуйтӧм
вылӧ заявкаяс  да документъяс  примитан кадколаст  заводитчан лунӧдз 2
уджалан лунысь оз сёрджык.

Конкурс серти бӧрйӧмсӧ нуӧдӧм йылысь юӧрӧ быть колӧ пыртны
татшӧм тӧдмӧгъяс:

Комитетлӧн (конкурс серти бӧрйӧмсӧ котыртысьлысь) ним, инпас да
йитӧда телефонъяс;

заявка да документъяс примитан кадколаст да места, конкурс серти
бӧрйӧмсӧ нуӧдан кадколастъяс;

конкурс  серти  бӧрйӧмсӧ  нуӧдан  пӧрадок  да  сэні  участвуйтан
условиеяс;

документъяслӧн  лыддьӧг  да  форма,  кутшӧмъясӧс  меставывса
асвеськӧдлан орган сетӧ конкурс серти бӧрйӧмын участвуйтӧм вылӧ.

11. Комитет вермӧ ӧткажитчыны конкурс серти бӧрйӧмсӧ нуӧдӧмысь
конкурс  серти  бӧрйӧмын  участвуйтӧм  вылӧ  заявкаяс  да  документъяс
примитан  кадколаст  помасян  кадпасӧдз  3  уджалан  лунысь  оз  сёрджык.
Конкурс серти бӧрйӧмсӧ нуӧдӧмысь ӧткажитчӧм йылысь юӧрыс йӧзӧдсьӧ
Комитетлӧн  официальнӧй  сайтын  конкурс  серти  бӧрйӧмсӧ  нуӧдӧмысь
ӧткажитӧм йылысь помшуӧм примитан лунсянь 1 уджалан лун чӧжӧн.

Комитет  вермӧ  пыртны  конкурс  серти  бӧрйӧмсӧ  нуӧдӧм  йылысь
юӧрӧ вежсьӧмъяс конкурс серти бӧрйӧмын участвуйтӧм вылӧ заявкаяс да
документъяс примитан кадколаст помасян кадпасӧдз 5 уджалан лунысь оз
сёрджык.  Конкурс  серти  бӧрйӧмсӧ  нуӧдӧм  йылысь  юӧрӧ  вежсьӧмъяс
пыртӧм  йылысь  юӧрыс  йӧзӧдсьӧ  Комитетлӧн  официальнӧй  сайтын



конкурс серти бӧрйӧмсӧ нуӧдӧм йылысь юӧрӧ вежсьӧмъяс пыртӧм йылысь
помшуӧм примитан лунсянь 1 уджалан лун чӧжӧн.

12.  Меставывса  асвеськӧдлан  орган  вермӧ  пыртны  заявкаӧ
вежсьӧмъяс  сэк,  кор  заявкаяс  да  документъяс  примитан  кадпас  да  кад
помасьтӧдз сетӧ Комитетӧ лӧсялана гижӧм уведомление.

Меставывса асвеськӧдлан орган заявкаяс да документъяс примитан
кадпас  да  кад  помасьтӧдз  кӧть  кутшӧм кадӧ  вермӧ бӧр  корны заявкасӧ
Комитетӧ  заявка  бӧр  корӧм  йылысь  уведомление  ыстӧмӧн,  кутшӧмӧс
кырымалӧма меставывса асвеськӧдлан органӧн юрнуӧдысь  либӧ сылысь
кывкутана могъяссӧ збыльмӧдысь морт.

13. Комиссия збыльмӧдӧ татшӧм могъяс:
1)  видлалӧ  да  донъялӧ  меставывса  асвеськӧдлан  органӧн  сетӧм

заявкалысь  да  документъяслысь  тайӧ Правилӧясӧн  урчитӧм корӧмъяслы
лӧсялӧмсӧ;

2) примитӧ субсидия сетӧм йылысь помшуӧм;
3) примитӧ субсидия сетӧмын ӧткажитӧм йылысь помшуӧм сэк, кор

эм татшӧм условиеясысь кӧть ӧти:
а)  абу  кутчысьӧма  субсидия  сетан  условиеясӧ  да  (либӧ)  бӧръян

муртӧсъясӧ,  кутшӧмъясӧс  урчитӧма тайӧ Правилӧяслӧн 4,  5  пунктъясӧн
(тайӧ Правилӧяслӧн 4 пунктса «г» пунктув кындзи);

б) заявкасӧ сетӧма урчитӧм кадколастъяссӧ торкалӧмӧн;
в) сетӧма документъяс, кутшӧмъяс оз лӧсявны тайӧ Правилӧяслӧн 5

пунктса 2 пунктлӧн корӧмъяслы, да (либӧ) сетӧма документъяс, кӧні эмӧсь
абу стӧч тӧдмӧгъяс.

Комиссия прӧверитӧ тӧдмӧгъяслысь збыльлунсӧ,  кутшӧмъяс эмӧсь
меставывса  асвеськӧдлан  органӧн  сетӧм  документъясын,  сетӧм
документъяссӧ  сы  серти,  эмӧсь-ӧ  наын  ӧта-мӧдлы  паныда  тӧдмӧгъяс,
прӧверитӧмӧн;

4)  тайӧ  Правилӧяслӧн  16  пункт  серти  индӧ  муниципальнӧй
юкӧнъяслӧн  сьӧмкудъяслы  субсидия  мындасӧ,  кодъяс  серти  примитӧма
субсидия сетӧм йылысь помшуӧм, лӧсялана финансӧвӧй во вылӧ урчитӧм
сьӧм  мындаын,  кутшӧмӧс  урчитӧма  индӧм  медшӧр  могъяс  вылӧ  Коми
Республикаса республиканскӧй сьӧмкудйын.

Комиссияӧн заявка да документъяс видлалан да помшуӧм примитан
кадколастыс  оз  вермы лоны заявкаяс  примитны помалан  кадпассянь  20
уджалан лунысь дырджык.

Комиссиялӧн помшуӧмыс оформитсьӧ сёрнигижӧдӧн Комиссиялӧн
заседание лунсянь 5 уджалан лун чӧжӧн.

Комитет  ыстӧ  Комиссиялысь  помшуӧмсӧ  лӧсялана  меставывса
асвеськӧдлан органӧ сійӧс примитан лунсянь 10 уджалан лун чӧжӧн.

14. Муниципальнӧй юкӧнъяс костын субсидияяс юклӧмыс урчитсьӧ
Коми Республикаса Веськӧдлан котырлӧн нормативнӧй инӧда актӧн.

Комитет дасьтӧ муниципальнӧй юкӧнъяс костын субсидияяс юклӧм
йылысь Коми Республикаса Веськӧдлан котырлысь нормативнӧй инӧда акт



бала  Комиссиялысь  заседаниеса  сёрнигижӧд  оформитан  лунсянь  5
уджалан лун чӧжӧн.

15.  Субсидия  мындаыс,  мыйта  сетӧны  муниципальнӧй  юкӧнлӧн
сьӧмкудлы,  код  серти  примитӧма  субсидия  сетӧм  йылысь  помшуӧмсӧ,
урчитсьӧ  лӧсялана  финансӧвӧй во вылӧ урчитӧм сьӧм мындаын,  мыйта
урчитӧма Коми Республикаса республиканскӧй сьӧмкудйын индӧм могъяс
вылӧ.

16.  Муниципальнӧй  юкӧнъяс  серти  субсидияяссӧ  арталӧны
муниципальнӧй  юкӧнъяслӧн  сьӧмкудъясын  прогнознӧй  рӧскод
коланлунъяс  мындалы  пропорциональнӧя,  кутшӧмъясӧс  сьӧмӧн  ӧтув
могмӧдӧм вылӧ сетӧны меставывса асвеськӧдлан органӧн сетӧм заявкаяс
серти урчитӧм субсидия.

Субсидия  мында,  мый  сетӧны  i  муниципальнӧй  юкӧнлы  (CiМО),
артавсьӧ татшӧм формула серти:

n
iМО iМО i iМО РБC  = (V /SUM  V )×C ,

кӧні:
ViМО – вӧрзьӧдны позьтӧм эмбур объектъяс капитальнӧя дзоньталан

мероприятиеяс  збыльмӧдӧм  вылӧ  i  муниципальнӧй  юкӧнса  сьӧмкудлӧн
прогнознӧй рӧскод коланлунъяслӧн мында;

SUM – ӧтвывтан пас;
n  – муниципальнӧй  юкӧнъяслӧн  лыд,  кодъяс  лӧсялӧны  тайӧ

Правилӧяслӧн  5  пунктын  урчитӧм  субсидия  сетӧм  вылӧ  бӧръян
муртӧсъяслы;

CРБ – лӧсялана финансӧвӧй во вылӧ субсидияяс сетӧм серти рӧскод
сьӧмӧн  могмӧдӧм  могысь  Коми  Республикаса  республиканскӧй
сьӧмкудйын урчитӧм сьӧм.

Вӧрзьӧдны позьтӧм эмбур объект ньӧбӧмсӧ сьӧмӧн ӧтув могмӧдӧм
вылӧ муниципальнӧй юкӧнлӧн сьӧмкудйӧ сетӧм субсидия мында, мыйта
урчитӧма тайӧ пункт серти, оз вермы лоны ыджыдджык  муниципальнӧй
эмбурӧ административнӧй здание  пӧжар вӧсна сотчӧмаяс  пыдди ньӧбан
мероприятиеяс  збыльмӧдӧм  вылӧ  муниципальнӧй  юкӧнлӧн  сьӧмкудйын
прогнознӧй рӧскод коланлунъяс мындаысь.

17. Коми Республикаса республиканскӧй сьӧмкудйысь сьӧм лоӧ ӧнія
финансӧвӧй  во  вылӧ  муниципальнӧй  уджтасъяс  сьӧмӧн  ӧтув  могмӧдӧм
вылӧ субсидияяс сетан ӧшмӧсӧн.

Субсидияяссӧ  сетӧны Артмӧдчӧм  подув  вылын,  мый кырымалӧма
Коми  Республикаса  сьӧм  овмӧс  министерствоӧн  вынсьӧдӧм  типӧвӧй
форма серти.

Быть  колӧ,  медым  Артмӧдчӧм  балаын  вӧліны  тӧдмӧгъяс,
кутшӧмъясӧс урчитӧма Коми Республикаса республиканскӧй сьӧмкудйысь
меставывса  сьӧмкудъяслы  субсидияяс  артмӧдан,  сетан  да  юклан
правилӧяслӧн 10 пунктын, кутшӧмъясӧс вынсьӧдӧма Коми Республикаса



Веськӧдлан котырлӧн 2019 во кӧч тӧлысь 6 лунся 422 №-а шуӧмӧн (водзӧ –
Меставывса сьӧмкудъяслы субсидияяс артмӧдан правилӧяс).

Комитет  ыстӧ  Артмӧдчӧм  баласӧ  кык  экземплярын  меставывса
асвеськӧдлан  органӧ  Коми  Республикаса  Веськӧдлан  котырлысь
нормативнӧй  инӧда  акт  примитан  лунсянь  4  уджалан  лун  чӧжӧн,  мый
индӧма тайӧ Правилӧяслӧн 14 пунктын. Меставывса асвеськӧдлан орган
кырымалӧ Артмӧдчӧмлысь кыкнан экземплярсӧ да сетӧ найӧс Комитетӧ
Артмӧдчӧм бала босьтан лун бӧрын мунысь 3 уджалан лун чӧжӧн.

Артмӧдчӧмӧ  вежсьӧмъяссӧ  пыртӧны  Меставывса  сьӧмкудъяслы
субсидияяс артмӧдан правилӧяслӧн 12 пунктӧн урчитӧм корӧмъяссӧ тӧд
вылӧ босьтӧмӧн.

Субсидияяс  видзан  условиеӧн  лоӧ  муниципальнӧй  юкӧнъясӧн
субсидия сьӧмсӧ торъя мог вылӧ видзӧм.

18.  Коми  Республикаса  республиканскӧй  сьӧмкудйысь
муниципальнӧй  юкӧнъяслӧн  сьӧмкудъясӧ  субсидиясӧ   вуджӧдӧны
мындаын,  мыйта  колӧ  муниципальнӧй  юкӧнлӧн  сьӧмкуд  сьӧм
босьтысьлысь  сьӧм  кӧсйысьӧмъяс  мынтӧм  вылӧ,  кутшӧмъяс  лӧсялӧны
субсидия  сетан  медшӧр  могъяслы,  Артмӧдчӧмӧн  урчитӧм  рӧскод
кӧсйысьӧм сьӧмӧн ӧтув могмӧдан тшупӧдлы лӧсялысь пайын.

Федеральнӧй  казначействолӧн  мутас  органъяс  Коми  Республикаса
сьӧм  овмӧс  министерствоӧн  урчитӧм  пӧрадокын  збыльмӧдӧны  Коми
Республикаса  республиканскӧй  сьӧмкудйысь  муниципальнӧй  юкӧнлӧн
сьӧмкудйӧ  субсидия  ӧтувъя  мындаын,  мыйта  колӧ  сьӧм  босьтысьлӧн
рӧскод  серти  сьӧм  кӧсйысьӧмъяс  мынтӧм  вылӧ,  кутшӧмъясӧс  сьӧмӧн
могмӧдан  ӧшмӧсӧн  лоӧны  субсидияяс,  вуджӧдӧм  серти  Коми
Республикаса республиканскӧй сьӧмкуд сьӧм босьтысьлысь уджмогъяссӧ.

Федеральнӧй  казначействолӧн  Коми  Республикаын  веськӧдланін
вуджӧдӧ субсидияяссӧ сьӧмкуд сьӧм босьтысьлысь сетӧм уджмогъяс серти
операцияяслысь  учёт  нуӧдӧм  могысь  лицевӧй  тшӧтсянь,  кутшӧмӧс
восьтӧма  Федеральнӧй  казначействолӧн  Коми  Республикаын
веськӧдланінын, медым урчитӧм пӧрадокын бӧрынджык найӧс вуджӧдны
муниципальнӧй юкӧнъяслӧн сьӧмкудъясӧ.

Субсидияяс  петкӧдлӧны муниципальнӧй юкӧнъяслӧн сьӧмкудъясса
чӧжӧсын  Россия  Федерацияса  лӧсялана  сьӧмкуд  классификация  кодъяс
серти.

19.  Субсидияяссӧ  вуджӧдӧны  сэк,  кор  муниципальнӧй  юкӧнъяс
кутчысьӧны  субсидияяс  сетан  условиеясӧ,  кутшӧмъясӧс  урчитӧма  тайӧ
Правилӧяслӧн 4 пунктӧн.

20. Комитет дугӧдлӧ муниципальнӧй юкӧнлӧн сьӧмкудйӧ субсидия
вуджӧдӧмсӧ  сэк,  кор  муниципальнӧй  юкӧн  оз  кутчысь  субсидия  сетан
пӧрадокӧ  да  условиеясӧ,  муниципальнӧй  юкӧнлӧн  кӧсйысьӧмъясӧ,
кутшӧмъясӧс урчитӧма Артмӧдчӧмӧн.

Комитет индӧм торкалӧмъяс эрдӧдан лун бӧрын мунысь 1 уджалан
лун  чӧжӧн  примитӧ  тайӧ  пунктын  индӧм  случайясын  субсидия
вуджӧдӧмсӧ дугӧдлӧм йылысь помшуӧм. Комитет ыстӧ индӧм помшуӧмсӧ



меставывса асвеськӧдлан органӧ сійӧс примитан лунсянь 5 уджалан лун
чӧжӧн.

Субсидия  выльысь  вуджӧдны  заводитӧм  йылысь  Комитетлӧн
помшуӧм подув вылын муниципальнӧй юкӧнъяслы субсидиясӧ  выльысь
заводитӧны вуджӧдны муниципальнӧй юкӧнӧн помкаяс бырӧдан лунсянь
10  уджалан  лун  чӧжӧн,  кутшӧмъяс  вӧсна  примитісны  субсидия
вуджӧдӧмсӧ дугӧдлӧм йылысь помшуӧм. 

Муниципальнӧй  юкӧнлӧн  сьӧмкудйӧ  субсидия  вуджӧдӧмсӧ
дугӧдлӧм  йылысь  помшуӧмыс  оз  примитсьы  сэк,  кор  субсидия  сетан
условиеяссӧ  абу збыльмӧдӧма  венны вермытӧм вына лоӧмторъяс  вӧсна,
кутшӧмъясӧс  индӧма  Меставывса  сьӧмкудъяслы  субсидияяс  артмӧдан
правилӧяслӧн 19 пунктын.

21.  Артмӧдчӧмӧн  урчитӧма  меставывса  асвеськӧдлан  органӧн
рӧскод,  кутшӧмъясӧс  сьӧмӧн  могмӧдан  ӧшмӧсӧн  лоӧ  субсидия,
збыльмӧдӧм йылысь да субсидия видзан бӧртасъяслӧн воӧдчӧм значениеяс
йылысь Комитетӧ отчётносьт сетан формасӧ, кадколастъяссӧ да пӧрадоксӧ.

Комитетлӧн тшӧктӧдӧн урчитсьӧ меставывса асвеськӧдлан органӧн
Комитетӧ  мукӧд  сикас  отчётносьт  сетан  формаыс,  кадколастъясыс  да
пӧрадокыс, мый йитчӧма субсидия сетӧмкӧд да абу индӧма тайӧ пунктса
медводдза абзацын.

22.  Субсидия видзан окталуныс урчитсьӧ субсидия видзан татшӧм
бӧртас подув вылын:

муниципальнӧй  могъяс  вылӧ  муниципальнӧй  эмбурӧ  ньӧбӧма
вӧрзьӧдны позьтӧм эмбур объект (административнӧй здание) пӧжар вӧсна
сотчӧма пыдди (ед.).

Комитет  донъялӧ  субсидия  видзан  окталунсӧ  субсидия  видзан
бӧртаслысь  планӧвӧй  значениесӧ,  мый  урчитӧма  Артмӧдчӧмӧн,  да
отчётнӧй  финансӧвӧй  волӧн  кывкӧртӧдъяс  серти  субсидия  видзан
бӧртаслӧн збыльвывса воӧдчӧм значениесӧ ӧткодялӧмӧн.

23. Субсидия видзан окталун йылысь отчёт вынсьӧдсьӧ Комитетӧн
да йӧзӧдсьӧ Комитетлӧн официальнӧй сайтын отчётнӧй во бӧрын мунысь
волӧн урасьӧм тӧлысь 10 лунӧдз кадколастӧ.

24.  Сэк,  кор  субсидия  сетан  вося  ӧшым  тӧлысь  31  лун  вылӧ
муниципальнӧй  юкӧн  абу  воӧдчӧма  субсидия  видзан  бӧртасъяслӧн
значениеясӧдз, мый урчитӧма Артмӧдчӧмӧн тайӧ Правилӧяслӧн 22 пункт
серти,  да  Артмӧдчӧмӧн  урчитӧм  субсидия  видзан  бӧртасъяслӧн
значениеясӧдз  воӧдчӧм  йылысь  отчётносьт  сетан  медводдза  кадпасӧдз
кадколастӧ субсидия сетан во бӧрын мунысь воын индӧм торкалӧмсӧ абу
бырӧдӧма,  то  субсидиясӧ  колӧ  бергӧдны  Коми  Республикаса
республиканскӧй сьӧмкудйӧ субсидия сетан во бӧрын мунысь волӧн ода-
кора тӧлысь 1 лунӧдз кадколастӧ Меставывса сьӧмкудъяслы субсидияяс
артмӧдан правилӧяслӧн 16 пункт серти арталӧм ыдждаын.

25. Муниципальнӧй юкӧнсӧ тайӧ Правилӧяслӧн 24 пунктӧн урчитӧм
кывкутӧмысь  мездан  подулӧн  лоӧ  сійӧ,  мый  документъясӧн  эскӧдӧма
Меставывса сьӧмкудъяслы субсидияяс артмӧдан правилӧяслӧн 19 пунктын



индӧм венны  вермытӧм  вына  лоӧмторъяс  лоӧмсӧ,  кутшӧмъяс  оз  сетны
позянлун збыльмӧдны лӧсялана кӧсйысьӧмъяссӧ.

26.  Сэк,  кор  муниципальнӧй  юкӧнӧн  субсидия  сетан  вося  ӧшым
тӧлысь  31  лун  вылӧ  торкалӧма  Коми  Республикаса  республиканскӧй
сьӧмкудйысь муниципальнӧй юкӧнлысь рӧскод кӧсйысьӧмсӧ сьӧмӧн ӧтув
могмӧдан  тшупӧдӧ  кутчысьӧм  серти  кӧсйысьӧмсӧ,  мый  урчитӧма  тайӧ
Правилӧяслӧн 7 пункт серти, сьӧм ыдждасӧ, кутшӧмӧс субсидия сетан во
бӧрын  мунысь  волӧн  лӧддза-  номъя  тӧлысь  1  лунӧдз  кадколастӧ
муниципальнӧй юкӧнлӧн сьӧмкудйысь колӧ бергӧдны Коми Республикаса
республиканскӧй  сьӧмкудйӧ,  артавсьӧ  Меставывса  сьӧмкудъяслы
субсидияяс артмӧдан правилӧяслӧн 24 пункт серти.

Сэк,  кор  абуӧсь  муниципальнӧй  юкӧнсӧ  кывкутӧмысь  мездан
подувъясыс,  кутшӧмъясӧс  урчитӧма  тайӧ  Правилӧяслӧн  24  да  26
пунктъясӧн, Комитет субсидия сетан во бӧрын мунысь воын Артмӧдчӧм
серти  субсидия  видзан  бӧртасъяслӧн  значениеясӧдз  воӧдчӧм  йылысь
отчётносьт сетан медводдза кадпас бӧрын 20 уджалан лунысь оз сёрджык
ыстӧ муниципальнӧй юкӧнӧ муниципальнӧй юкӧнлӧн сьӧмкудйысь Коми
Республикаса  республиканскӧй  сьӧмкудйӧ  сьӧм  бергӧдӧм  серти  корӧм
сьӧм  ыдждасӧ  индӧмӧн,  мыйта  арталӧма  Меставывса  сьӧмкудъяслы
субсидияяс  артмӧдан  правилӧяслӧн  24  пункт  серти  да  мыйта  колӧ
бергӧдны, индӧм сьӧмсӧ вуджӧдӧм вылӧ реквизитъяс да найӧс бергӧдан
кадколастъяс индӧмӧн.

27.  Коми  Республикаса  республиканскӧй  сьӧмкудйысь
муниципальнӧй  юкӧнлӧн  сьӧмкудйӧ  сетӧм  субсидиялысь  коляссӧ,
кутшӧмӧс абу видзӧма ӧнія финансӧвӧй вося тӧвшӧр тӧлысь 1 лун вылӧ,
колӧ  бергӧдны  Коми  Республикаса  республиканскӧй  сьӧмкудйӧ  Коми
Республикаса Веськӧдлан котырлӧн 2017 во урасьӧм тӧлысь 2 лунся 73 №-
а шуӧмӧн урчитӧм пӧрадокын (водзӧ – 73 №-а шуӧм).

Сэк,  кор  субсидиялысь  видзтӧм  коляссӧ  абу  вуджӧдӧма  Коми
Республикаса  республиканскӧй  сьӧмкудлӧн  чӧжӧсӧ  73  №-а  шуӧмӧн
урчитӧм  кадколастӧ,  индӧм  сьӧмсӧ  колӧ  перйыны  Коми  Республикаса
республиканскӧй сьӧмкуд чӧжӧсӧ Россия Федерацияса сьӧмкуд оланпасӧн
урчитӧм пӧрадокын.

Отчётнӧй воын сетӧм субсидия  колясъясын ӧнія  воын коланлунсӧ
эскӧдӧм  йылысь  помшуӧмсӧ  позьӧ  примитны  ӧтчыдысь  Артмӧдчӧмлӧн
вына кадколаст чӧжӧн.

28. Субсидияясыс  лоӧны торъя могаӧн да найӧс оз позь веськӧдны
мукӧд медшӧр мог вылӧ.

Сэк,  кор  муниципальнӧй юкӧн субсидиясӧ  видзӧма  абу  торъя  мог
вылӧ  да  (либӧ)  торкалӧма  сійӧс  сетан  условиеяссӧ,  сы  лыдын
муниципальнӧй юкӧн тайӧ Правилӧяслӧн 24, 26 да 27 пунктъяс серти абу
бергӧдӧма  сьӧмсӧ  Коми  Республикаса  республиканскӧй  сьӧмкудйӧ,  сы
серти  вӧдитчӧны  Россия  Федерацияса  сьӧмкуд  оланпастэчасӧн  урчитӧм
мырдӧн тшӧктан мераясӧн.



29.  Сэк,  кор  муниципальнӧй  юкӧнлӧн  сьӧмкудйысь  сьӧмсӧ  Коми
Республикаса  республиканскӧй  сьӧмкудйӧ  бергӧдӧм  вылӧ  урчитӧм
кадколаст колян лунсянь 5 уджалан лун чӧжӧн  абу вуджӧдӧма  тырвыйӧ
либӧ  мыйкӧ  мында   ӧтувъя  мындасӧ,  мыйта  колӧ  бергӧдны  тайӧ
Правилӧяслӧн  24,  26  да  27  пунктъяс  серти  Коми  Республикаса
республиканскӧй  сьӧмкудйӧ,  Комитет  сетӧ  лӧсялана  юӧрсӧ  Коми
Республикаса сьӧм овмӧс министерствоӧ.

Коми Республикаса сьӧм овмӧс министерство индӧм юӧрсӧ босьтан
лунсянь  15  уджалан  лун  чӧжӧн  индӧ  прӧверка  сы  серти,  кыдзи
муниципальнӧй  юкӧн  збыльмӧдӧ  Коми  Республикаса  республиканскӧй
сьӧмкудйӧ субсидия сьӧмсӧ бергӧдӧм серти кӧсйысьӧмъяссӧ.

30.  Меставывса  асвеськӧдлан  органъяс  Россия  Федерацияса
оланпастэчас  серти  кывкутӧны  тайӧ  Правилӧясӧ  кутчысьӧм  да  сетӧм
отчётъяслӧн да тӧдмӧгъяслӧн стӧчлун вӧсна.

31.  Комитет  да  канмусянь  сьӧм  овмӧс  бӧрся  контроль  нуӧдысь
органъяс урчитӧм пӧрадокын видзӧдӧны субсидия сетан медшӧр могъясӧ,
пӧрадокӧ да условиеясӧ кутчысьӧм бӧрся, сы лыдын прӧверкаяс нуӧдӧмӧн.


